ԱՄՓՈՓԱԹԵՐԹ
Հայաստանի Հանրապետության կառավարության 2006 թվականի հունվարի 26-ի N 75-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի կապակցությամբ Հայաստանի Հանրապետության ֆինանսների նախարարության և Հայաստանի Հանրապետության արդարադատության նախարարության առարկությունների ու առաջարկությունների կապակցությամբ

	N
	Առարկության, առաջարկության հեղինակը, գրության ամսաթիվը, համարը
	Առարկության, առաջարկության բովանդակությունը
	Եզրակացութ-յուն
	Կատարված փոփոխությունը

	1.
	Ֆինանսների նախարար
2 սեպտեմբեր 2019թ.
N01/8-3/15191-2019
	1. Նախագծին հնարավոր կլինի անդրադառնալ 1-ին կետի 3-րդ և 4-րդ ենթակետերով առաջարկվող՝ օտարերկրյա պետությունների ուսումնական հաստատություններ պետական պատվերի շրջանակներում ուսման գործուղված փրկարարական ծառայողներին վճարվող դրամական վճարների և ուսանող կուրսանտ փրկարարական ծառայողների կրթաթոշակների բարձրացման գծով ծախսերի հաշվարկման օրենսդրական կամ կանոնակարգային հիմքերի, գնագոյացման/գնորոշման սկզբունքների առկայության պարագայում: 































2. Միաժամանակ, առաջարկում ենք Նախագծից հանել 2-րդ կետը, իսկ 3-րդ կետից՝ Հայաստանի Հանրապետության ֆինանսների նախարարի հետ համատեղ բառերը», քանի որ ծախսերի վերաբաշխումների վերաբերյալ կարգավորումները սահմանվում են յուրաքանչյուր տարվա պետական բյուջեի կատարումն ապահովող միջոցառումների մասին ՀՀ կառավարության որոշմամբ:
	1. Ընդունվել է




















































2. Ընդունվել է

	1. Նախագծով օտարերկրյա պետությունների ուսումնական հաստատություններ պետական պատվերի շրջանակներում ուսման գործուղված փրկարարական ծառայողներին վճարվելիք դրամական վճարների և ուսանող կուրսանտ փրկարարական ծառայողների կրթաթոշակների բարձրացման գծով ծախսերի հաշվարկման (գնագոյացման/գնորոշման) համար որպես օրենսդրական կամ կանոնակարգային հիմք ընդունվել է «Ռուսաստանի Դաշնությունում ամբողջական սպառողական զամբյուղի մասին» ՌԴ 2012 թվականի նոյեմբերի 20-ի ֆեդերալ օրենքը և Մոսկվայի կառավարության 2019 թվականի սեպտեմբերի 10-ի «Մոսկվա քաղաքում 2019 թվականի երկրորդ եռամսյակում կենսաապահովման նվազագույն չափերը սահմանելու մասին» № 1177-ՊՊ որոշումը:  Համաձայն նշված որոշման՝ Մոսկվա քաղաքում 2019թ. երկրորդ եռամսյակում սահմանվել են կենսաապահովման (կենսագոյության) հետևյալ նվազագույն չափերը՝
- ազգաբնակչության մեկ շնչի հաշվարկով՝ 17 679 ՌԴ ռուբլի (132 062 ՀՀ դրամ` ՀՀ կենտրոնական բանկի կողմից 23.09.2019թ. դրությամբ սահմանված փոխարժեքով` 1 ՌԴ ռուբլի/7.47 ՀՀ դրամ),
- աշխատունակ բնակչության համար՝ 20 195 ՌԴ ռուբլի (150 856 ՀՀ դրամ` ՀՀ կենտրոնական բանկի կողմից 23.09.2019թ. դրությամբ սահմանված փոխարժեքով` 1 ՌԴ ռուբլի/7.47 ՀՀ դրամ),
- երեխաների համար՝ 15 225 ՌԴ ռուբլի (113 730 ՀՀ դրամ` ՀՀ կենտրոնական բանկի կողմից 23.09.2019թ. դրությամբ սահմանված փոխարժեքով` 1 ՌԴ ռուբլի/7.47 ՀՀ դրամ):
Ընդ որում, վերը նշված նվազագույն չափերի մեջ հաշվարկված է միայն սննդամթերքը (կոմունալ, դեղորայքի և այլ նմանատիպ ծախսերը չեն մտնում):
Այսպես. ՌԴ համապատասխան ուսումնական հաստատություններ պետական պատվերի շրջանակներում ուսման գործուղված փրկարարական ծառայող (կուրսանտ)՝ 150 856 ՀՀ դրամ x մեկ անձ + ընտանիքի անդամ (ամուսին)՝ 132 062 ՀՀ դրամ x մեկ անձ + ընտանիքի անդամ (երեխա)՝ 113 730 ՀՀ դրամ x մեկ անձ = 396 648 ՀՀ դրամ ամսական:
Այսինքն, երեք անձից բաղկացած ընտանքի կենսաապահովման համար, ըստ ՌԴ օրենսդրությամբ սահմանված նվազագույն չափերի, ամսական անհրաժեշտ է ՀՀ դրամով հաշվարկած 396 648 դրամ, որի մեջ չեն մտնում կոմունալ, դեղորայքային և այլ անհրաժեշտ ու առաջնային ծախսեր:
Մինչդեռ, Նախագծով առաջարկվում է Որոշմամբ սահմանված՝ ՌԴ և այլ օտարերկրյա պետությունների ուսումնական հաստատություններ պետական պատվերի շրջանակներում ուսման և վերապատրաստման գործուղված փրկարարական ծառայողներին վճարվող ամսական դրամական վճարները բարձրացնել միջինը 15 000 ական դրամով, իսկ ուսանող կուրսանտ փրկարարական ծառայողների ամսական կրթաթոշակները՝ 18 000 դրամի փոխարեն սահմանել 99 000 դրամ, ինչը ևս բավարար չէ վերջիններիս նվազագույն կենսաապահովման համար, սակայն որոշ չափով կարող է թեթևացնել նրանց սոցիալական վիճակը:
2. Կատարվել են փոփոխություններ:

	2.
	Արդարադատութ-յան նախարար
24 հոկտեմբեր 2019թ.
N/27.4/24148-2019
	Նախագծի 3-րդ, 4-րդ և 5-րդ կետերում որոշման բառն անհրաժեշտ է փոխարինել որոշմամբ հաստատված հավելվածի բառերով՝ հիմք ընդունելով Հայաստանի Հանրապետության կառավարության 2006 թվականի հունվարի 26-ի N 75-Ն որոշման դրույթները:
	Ընդունվել է
	Կատարվել են փոփոխություններ:

	3.
	ֆինանսների նախարար
23 դեկտեմբեր 2019թ.
N01/8-3/21296-2019
	Նախագծի 2-րդ կետով նախատեսվում է ՀՀ կառավարություն ներկայացնել առաջարկություն՝ ՀՀ 2020թ. պետական բյուջեում վերաբաշխումներ կատարելու վերաբերյալ, որի կապակցությամբ առաջարկում ենք վերը նշված վերաբաշխումը կատարել ՀՀ 2020 թվականի պետական բյուջեի կատարումն ապահովող միջոցառումների մասին» ՀՀ կառավարության որոշման նախագծի ընդունումից հետո, վերջինով սահմանված կարգի համապատասխան:
Ինչ վերաբերում է Նախագծում կատարվող փոփոխություններին և լրացումներին, ապա հայտնում ենք, որ դիտողություններ և առաջարկություններ չունենք:
	Ընդունվել է

	Յուրաքանչյուր տարվա պետական բյուջեի կատարումն ապահովող միջոցառումների մասին ՀՀ կառավարության որոշումն, որպես կանոն, ընդունվում է նախորդ տարվա դեկտեմբերին, հետևաբար, ՀՀ 2020 թվականի պետական բյուջեի կատարումն ապահովող միջոցառումների մասին» ՀՀ կառավարության որոշման նախագծի ընդունումը նախատեսվում է 2019թ. դեկտեմբերին: Քննարկվող Նախագծի ընդունումը նախատեսվում է 2020 թվականին: Այսինքն, Նախագծի 2-րդ կետով նախատեսվող՝ ՀՀ 2020թ. պետական բյուջեում վերաբաշխումը կկատարվի ՀՀ 2020 թվականի պետական բյուջեի կատարումն ապահովող միջոցառումների մասին» ՀՀ կառավարության որոշման նախագծի ընդունումից հետո:





Արտակարգ իրավիճակների նախարարի
        ժամանակավոր պաշտոնակատար                                                           Արա Նազարյան
